
Dalem sapandjang djalan itoe ada gelap goelita. Itoe tiga orang tida taoe ka mana marika menoedjoe, hanja djalan sadjalan-djalannja sadja. Dan waktoe matahari pentjarken sinarnja, baroelah kataoean jang marika telah berada djaoe dari desa Yanglotjoen.

Anak dan ajah merasa legah di hati, kerna sekarang marika telah terlepas dari bahaja jang mengantjem.

„Ah, beroentoenglah kita bisa terlepas djoega dari koeroengannja moesoe.” kata Houw-jan Tjak:
„tjoema kita poenja soldadoe doeariboe orang, sekarang tida ada lagi barang satoe.”

„Ini kakalahan soeda terdjadi lantaran berhianatnja itoe djahanam Ong Pah,” kata Houw-jan Giok dengen sengit: „ah, kaloe taoe itoe manoesia bakal lakoeken ini penghianat, tentoelah siang-siang akoe soeda toeroenken tangan.”

Sembari djalan anak dan ajah beromong-omong. Houw-jan Tjiak tida taqe sekarang maoe balik ka mana. Maoe poelang ka kota Radja, pastilahboleh dapet hoekoeman, maski djoega kakalahan ini sabenernja ada dari Ong Pah poenja perboeatan.

Sasoedanja berdami pandjang pendek, achirnja kadoea poetra itoe kata: marika berdoea menoeroet sadja ka mana ajah maoe pergi.

„Akoe denger kabar Biedjiankong Tjoe Tong ada mendjabat pangkat Tothongtjhie di Poteng-

